
ЎЗБEКИСТОНДА ТУРИСТИК ҲУДУДЛАРНИ РИВОЖЛАНТИРИШ ВА КЛАСТEРЛАР 
ФАОЛИЯТИНИ КEНГАЙТИРИШ 

Аннотация: мазкур мақолада мамлакатимиздаги туристик зоналарни ривожлантириш ҳамда бу соҳадаги 
кластерлар фаолиятини кенг йўлга қўйиш бўйича амалга оширилаётган ислоҳотлар масаласи таҳлил этилган. 

Калит сўзлар: туризм, кластер, инвестиция, бозор, кооперация, хусусий сектор, виза, стратегия. 

 
РАЗВИТИЕ ТУРИСТИЧЕСКИХ ЗОН И РАСШИРЕНИЕ КЛАСТЕРНОЙ  

ДЕЯТЕЛЬНОСТИ В УЗБЕКИСТАНЕ 
Аннотация: в статье анализируются проводимые реформы в развитии туристических зон в стране и 

продуктивном создании кластеров в этой сфере. 
Ключевые слова: туризм, кластер, инвестиции, рынок, сотрудничество, частный сектор, виза, стратегия. 

 

DEVELOPMENT OF TOURIST ZONES AND EXPANDING CLUSTER ACTIVITIES IN 
UZBEKISTAN 

Annotation: this article analyzes the ongoing reforms in the development of tourism zones in the country and the 
productive establishment of clusters in this area. 

Keywords: tourism, cluster, investment, market, cooperation, private sector, visa, strategy. 

 
Кириш. Бугунги кунда жаҳонда туризм 

соҳаси самарали механизмга эга кўп укладли 
иқтисодиётни таъминлаш учун асосий эле-
мент ва мамлакат бюджетига йўналтирилиши 
мумкин бўлган катта даромад манбаи сифати-
да иқтисодчи олимлар томонидан илмий ада-

биётларда эътироф этилган. Ривожланаётган 
мамлакатларда, гарчи туризм соҳасидаги 
потенциал юқори бўлсада, туризм саноатини 
ривожлантиришда қатор муаммоларнинг 
мавжудлиги кўзга ташланмоқда. Тадқиқот на-
тижаларига кўра, сўнгги 50 йил мобайнида, 

туризм дунё миқёсида экспансия учун юқори 
салоҳиятли фаолиятлардан бири бўлди. 1980-
йилдан буён миллатлараро кечаётган жараён-
ларнинг тезлашиши ва миллий иқтисодиёт-
ларнинг очилиши жараёнида туризм молия 
тизимда иккинчи глобал секторга айланиб 
улгурди. Саёҳат муддатини ва нархини ка-
майтираётган транспорт комуникация тизи-
ми шунингдек, ижтимоий таътилларнинг 
кўпайгани ва дам олиш кунларининг узайти-
рилгани, бизнес саёҳатлари туризмни ва хал-
қаро жараёнларнинг ривожини рағбатлан-
тирди. 

Агар ривожланган мамлакатларнинг 
кластерлаш сиёсатини кўриб чиқадиган бўл-
сак, бу дастлаб ишлаб чиқариш соҳасида ву-
жудга келган эди. Кейинчалик эса кластерлаш 
амалиёти туризм соҳасига қўлланила бошлан-
ди. Шу аснода кластерлаш хизматлар соҳасида 
ўрганилиши керак бўлган муҳим амалиёт 
сифатида жаҳон миқёсида ўрганиш ва амалий 
ҳаётга тадбиқ этишга эҳтиёж туғдирмоқда. 

Илмий адабиётлар таҳлили. Ўрганил-
ган тадқиқотлар шуни кўрсатадики, кластер-
лар фаолият самараси илмий тадқиқот мар-
казлари ва юқори салоҳиятга эга таълим 
муассасаларнинг бевосита амалий жараёнла-
рига қатнашишини таъминлаш муҳим аҳа-
мият касб этади. 

Америкалик иқтисодчиси М. Портер ту-
ризм кластерига тегишли элементларни 
санаб ўтиб шуларни айтадики, туристларнинг 
хизматлар сифатидан қаноат ҳосил қилиши 
ҳудуднинг мафтункорлиги билан чекланиб 
қолмайди, балки мавжуд тизимда алоқадор 
ташкилот сифатида фаолият олиб бораётган 
меҳмонхона, ресторан, дўконлар ва тран-
спортнинг самарадорлигини ҳам назарда ту-
тади”[3]. 

Сўнгги ўн йилликларда иқтисодиётни 
ўзгартириш шароитида кўплаб ижтимоий ва 
иқтисодий муаммоларни ҳал қилиш минтақа-
вий даражага ўтмоқда, бошқа томондан 
инсоннинг соғлиғи, унинг тўлиқ тикланиши 
ва кучини ривожлантириш, аввало кўнгил 
очиш фаолиятига асосланган ҳолда, жамият-
нинг муҳим стратегик вазифалари йўналиш-
ларидан бирига айланмоқда. Натижада, мин-
тақавий рекреацион кластерларнинг самара-
ли ишлаши ва ривожланишини таъминлаш 
муаммоларини ҳал қилишнинг услубий асос-
ларини ишлаб чиқиш зарурияти туғилади. 

Мазкур соҳада тадқиқот олиб бораётган 
олимлардан Анна Юрьевна Яковлева-Черны-
шева ўзининг тақдиқотларида кластерлар-

нинг ҳудудий ривожланишнинг асосий даста-
ги бўлиб хизмат қилаётганини ҳисобга олиб, 
кластерлар фаолиятини такомиллаштиришга 
ҳисса қўшадиган омилларни ижтимоий, иқти-
содий ва сиёсий гуруҳларга бўлиб таҳлил қил-
ган[7].  

Асосий қисм. Туризм соҳасига тўғридан-
тўғри инвестицияларни жалб этишни кучай-
тириш зарурлигига тўхталган ҳолда Прези-
дентимиз Шавкат Мирзиёев қуйидагиларни 
алоҳида таъкидлаб ўтади: “Туризм учун бос-
қичма-босқич ҳамма шароитларни яратяпмиз, 
инвесторларга, ишбилармонларга кенг имко-
ниятлар беряпмиз. 2019 йил туризм ривожи-
да туб бурилиш йили бўлади”[2]. Ҳаракатлар 
стратегиясида алоҳида қайд этилганидек: 
“яқин келажакда туристик хизматлар соҳаси-
ни жадал ривожлантириш, туристик хизмат-
ларни диверсификация қилиш ва сифатини 
яхшилаш, туризм инфратузилмасини кенгай-
тириш орқали туризм соҳасини иқтисодиёт-
нинг етакчи стратегик секторига айланти-
риш”[1] устувор вазифалардан бири сифатида 
белгилаб олинганлиги сабабли туризм секто-
рининг инвестицион жозибадорлиги ва фаол-
лигини оширишни тадқиқ этиш бўйича так-
лиф ва тавсиялар ишлаб чиқиш муҳим аҳа-
мият касб этади. Шуни эътиборга олган ҳол-
да, мамлакатимиз ҳудудларида туристик фао-
лиятдан самарали фойдаланиш йўналишла-
ридан бири бўлган туризм хизматлар клас-
терларини шакллантириш асосида хизматлар 
бозорини ривожлантириш истиқболли йўна-
лиш сифатида эътироф этилмоқда.  

Марказий Осиё халқларининг туристик 
маданияти ривожланиб бораётгани ва Европа 
туристик маданиятидан кескин фарқ қили-
шини ҳисобга олиб биз кластерларнинг ри-
вожланишини таъминловчи ўз моделимизни 
таклиф қиламиз, унга кўра (1-расм): 

1) ижтимоий-маданий омиллар гуруҳи, 
шу жумладан:  

-жамиятнинг ижтимоий-иқтисодий ри-
вожланиши жараёнида инсоннинг шахс си-
фатида ролини ошириш; 

-инсон вақти таркибида бўш вақтнинг 
аҳамиятини ошириш;  

-инсон эҳтиёжлари таркибини ўзгарти-
риш, шу жумладан дам олиш учун эҳтиёжнинг 
ўсиши;  

-истеъмолчиларнинг туристик янгилик-
лардан хабардорлигини ошириш; 

-жамиятнинг маънавий-ғоявий хавфсиз-
ликни таъминлаш; 

-миллий маданиятга таъсир кўрсатма-
ган ҳолда оммавий маданиятнинг ривожлан-
тирилиши.  

2) иқтисодий омиллар гуруҳи, шу 
жумладан: 

-дам олишнинг иқтисодий функцияси: 
меҳнатни такрор ишлаб чиқариш муҳим омил 
сифатида; 

-иқтисодий оборотга қўшимча ресурс-
ларни жалб қилишга, моддий-техника базаси-
ни, инфратузилмани кенгайтиришга олиб ке-
ладиган рекреацион фаолиятни ривожланти-

риш, ва минтақавий даражада шунингдек 
мамлакат миқёсида иқтисодий ўсишга ҳисса 
қўшиш; 

-истеъмолчилар даромадининг турис-
тик эҳтиёжларни қондирадиган даражагача 
ошиши; 

-ижтимоий-иқтисодий ривожланиш-
нинг минтақавий жиҳатларини кучайтириш; 

-мавжуд потенциални ривожлантириш 
ва ундан самарали фойдаланишга ҳисса қўша-
диган бизнес инфратузилмаларини рағбат-
лантириш.

  

 
1-расм. Минтақавий рекреацион кластерларнинг ривожланишига ҳисса  

қўшадиган омиллар  
Манба: тадқиқотлар асосида муаллиф томонидан ишлаб чиқилган 

 
3) сиёсий омиллар гуруҳи, шу жумладан: 
-одамларнинг муносиб ҳаёти ва эркин 

ривожланишини таъминлайдиган шароит-
ларни яратиш билан боғлиқ давлат ижтимоий 
сиёсатининг устувор йўналишлари, шу жум-
ладан аҳолининг барча гуруҳларининг рек-
реацион эҳтиёжларини қондириш қобилияти; 

-минтақавий сиёсатни умуман давлат 
сиёсатининг устувор йўналишларидан бири 
сифатида шакллантириш, шу жумладан мин-
тақавий бошқарув тизимини ва ҳукуматнинг 
минтақавий даражасида кўпроқ ваколатларга 
эга делегацияни шакллантириш, кўпчилик 
ижтимоий ва иқтисодий муаммоларни ҳал қи-
лишда унинг аҳамияти ошишига олиб келади. 

Минтақавий рекреацион кластерларнинг ривожланишига ёрдам берадиган 
асосий омиллар

Ижтимоий-
маданий

Инсоннинг шахс 
сифатида ролини 

ошириш

Бўш вақтнинг 
аҳамиятини ошириш

Эҳтиёжлар таркибини 
ўзгартириш

Истеъмолчилар-нинг 
хабардорли-гини 

ошириш

Жамиятнинг маънавий-
ғоявий хавфсизликни 

таъминлаш

Оммавий маданиятнинг 
ривожланиши

Иқтисодий

Меҳнатни такрор ишлаб 
чиқариш омили сифатида 

рекреация функцияси

Рекреация 
фаолиятини, моддий-

техник базасини, 
инфратузилмасини 

ривожлантириш

Истеъмолчилар 
даромадининг ошиши

Бизнес 
инфратузилмаларини 

ривожлантириш

Сиёсий

Давлатнинг 
ижтимоий 

сиёсати

Давлатнинг 
минтақавий 

сиёсати

Айни вақтда ривожланаётган мамлакат-
ларда кластерларни шакллантиришда бир 
қанча муаммолар мавжуд. Минтақавий рек-

реацион кластерларнинг ривожланишини 
чекловчи омилларга эса қуйидагилар киради 
(2-расм):  

 

 
Манба: тадқиқотлар асосида муаллиф томонидан ишлаб чиқилган. 

 
1) табиий омиллар гуруҳи:  
-мавсумий иқлим ўзгаришига олиб кела-

диган "ўрта" ва айниқса "паст" мавсумларда 
дам олиш ташкилотлари юкининг сезиларли 
даражада пасайиши, пасайиши мавжуд имко-
ниятлардан самарали фойдаланиш; 

-табиатни муҳофаза қилиш талабларига 
риоя қилмаслик, рекреация ресурсларига 
ҳаддан ташқари юк тушишидан келиб чиқа-
диган экологик муаммолар, айниқса "юқори" 
мавсумда, буларнинг ишдан чиқиши ва 
бузилишига олиб келади; 

-объектларнинг йўқ қилинишига олиб 
келадиган табиий офатлар моддий-техник 
базаси, инфратузилмаси; 

-ҳудуднинг табиий географик жиҳатдан 
жойлашувининг ноқулайлиги (табиий сув 
йўлларининг мавжуд эмаслиги, ҳудудга таш-
риф буюришда табиий муаммоларнинг мав-
жудлиги). 

2) ижтимоий омиллар гуруҳи, шу жумла-
дан:  

-жамиятда туристик маданият юқори 
даражада ривожланмаганлиги туфайли 
истеъмолчилар туристик маҳсулотга ўз 
маданий эҳтиёжларини ҳис қилмаслиги; 

-иш ҳажми ошиши натижасида инсон-
ларнинг бандлик юкламаси ошиб, саёҳат учун 
етарли вақтнинг мавжуд эмаслиги; 

-истеъмолчилар ўзининг шахсий-ҳаётий 
режаларини тартибли шакллантирмаслиги; 

-истеъмолчилар ўз харажатлари тарки-
бини тартибли режалаштирмаслиги; 

-миллий ва ананавий қадриятларнинг 
доимий ўзгариб турувчи оммавий маданиятга 
мос келмаслиги. 

3) иқтисодий омиллар гуруҳи, шу жум-
ладан: 

-истеъмолчилар даромадларининг етар-
ли бўлмаган даражаси, бунда самарали рек-
реацион талаб потенциал истемолчиларнинг 
бирламчи эҳтиёжи ҳисобланмайдиган рекреа-
цион хизматларнинг мажбурий истеъмолидан 
воз кечган ҳолда чекланади; 

-моддий-техника ривожланиш даражаси 
етарли эмаслиги, молиявий дефицит билан 
боғлиқ базалар, инфратузилма уни ошириш 
учун зарур бўлган ресурслар; 

-туристик талаб тез ўзгарадиган мав-
сумларда таклифнинг иқтисодий – ташкилий 
жиҳатдан суст мослашувчанлиги; 

Минтақавий рекреацион кластерлар ривожланишини 
чекловчи асосий омиллар

Табиий

Мавсумий иқлим 
ўзгаришлари

Атроф-муҳит 
муаммолари

Табиий офатлар

Ноқулай географик 
жойлашув

Ижтимоий

Истеъмолчи-лар ўз 
маданий эҳтиёжини тўла 

ҳис қилмаслиги

Инсонларнинг бандлик 
юкламаси ошиб бориши

Истеъмолчилар ўзининг 
шах-сий режаларини 

тартибли шакллантир-
маслиги

Миллий қадриятларнинг 
оммавий маданиятга мос 

келмаслиги

Иқтисодий

Истеъмолчилар 
даромадлари-нинг етарли 

бўлмаслиги

Моддий-техника базаси, 
инфрату-зилманинг 

ривожланиш даражаси 
етарли эмаслиги

Туристик талабга муносиб 
таклифнинг суст 

шаклланиши

Истеъмолчилар ўз 
харажатлари таркибини 
тартибли режалаштир-

маслиги

Самарали ривожланиш 
стратегиясининг 

етишмаслиги

Сиёсий

Норматив-ҳуқуқий 
базанинг беқарорлиги

Террористик 
ҳужумлар, ҳарбий 

можаролар ва 
бошқалар хавфи 

туфайли хавфсизлик 
даражаси етарли эмас.

2-расм. Минтақавий рекреацион кластерларнинг ривожланишини чекловчи омиллар 

-қулай шароитларни мақсадли шакллан-
тирадиган минтақавий рекреацион тизимлар-
ни ривожлантирадиган самарали ривожла-
ниш стратегиясининг мавжуд эмаслиги. 

4) сиёсий омиллар гуруҳи, шу жумладан: 
-тадбиркорлик фаолиятини амалга оши-

ришни қийинлаштирадиган, минтақавий рек-
реацион тизимларнинг инвестиция жозиба-
дорлигини камайтирадиган ва унда бизнес 
тузилмаларининг функциялаштириш норма-
тив базасининг беқарорлиги; 

-сиёсий беқарорлик, ҳарбий тўқнашув-
лар хавфи ва бошқаларга сабаб бўладиган 
минтақавий рекреацион тизимларда хавфсиз-
лик даражаси етарли эмаслиги. 

Кластерлар фаолиятини ташкил қилиш-
даги муаммолар асосан кластерлаштириш 
сиёсатининг асосий мақсади ҳисобланмиш, 
кооперация алоқаларини ривожлантиришга 
бориб тақалади. Туризм секторини тадқиқ 
қилиш жараёнида кластерларни шаклланти-
ришдаги бугунги кунги долзарб қатор муам-
моларни таҳлил қилдик, жумладан:  

-Хусусий сектор етарли даражада ри-
вожланмаганлиги ва бизнес субектлари тўла 
рақобатни ҳис қилмаслиги. Бизнес субект-
лари рақобат курашида устунликка эришиш 
учун энг яхши усул кластерлар ташкил қилиб 
мувофиқ ҳамкорликда ишлаш кераклигини 
англайдиган даражадаги бозорни шакллан-
тириш ва мутаносиб рақобат муҳитига асос 
солиш туризм соҳасида рақобатбардош турис-
тик ҳудудларни ва кластерларни ташкиллаш-
тиришга ундайди. Хусусий секторда жараён-
лар частотасининг юқорилиги иқтисодиётда 
товар оборотининг тезлашишини таъминлай-
ди. Шу жиҳатдан, туристик маҳсулотнинг си-
фати ва нархи бозор иқтисодиёти қонунла-
рига кўра мувозанат нуқтага келиши бугунги 
кун иқтисодий талаби билан кластерлар 
фаолиятига эҳтиёж борлигини билдиради. 

-Қийматлар занжирининг бозор қону-
ниятларига номутаносиб равишда ташкил 
топганлиги. Иқтисодий қонунлар бир бири 
билан иерархик усулда боғлиқлигини ҳисобга 
оладиган бўлсак, микро даражадаги бозор 
иштирокчиларининг фаолияти бир бири 
билан ўзаро алоқадор. Маълум бир маҳсулот 
товар ҳолатига келгунича бир қанча босқич-
лар тизим кўринишида амалга оширилади ва 
ниҳоят товарнинг баҳоси шаклланади. Айни 
шу жараён қийматлар занжири атамасини 
изоҳлайди. Қийматлар занжири мукаммал 
миқёсда бозорнинг фаол рақобатчиларидан 
маълум секторда илғорликни даъво қилаёт-

ганлари ташаббусни қўлга олишидан шаклла-
нади, яъни энг оптимал нарх бозорда таклиф 
қилинади. Ўзбекистон каби ривожланаётган 
мамлакатларнинг иқтисодиётида рақобат 
инструментларининг самарали ишлаши бо-
зорда асосан етарли иширокчиларнинг бўли-
ши ва энг самарали қийматлар занжирини 
таклиф қиладиган етакчи ишлаб чиқарувчи-
нинг бозорда мавжудлигига боғлиқ. Туризм 
соҳасида кластерларни ташкил қилишга 
эҳтиёж айни шу рақобат жангида бозорда 
қолиш юзасидан келиб чиқади.  

-Кластерлар фаолиятида муҳим аспект 
ҳисобланган юқори сифат ва тезликка эга 
бўлган маълумотларнинг таъминланмаслиги. 
Ривожланган мамлакатларнинг кластер бир-
лашмалари маълумотнинг даражасига таяниб 
ўзининг қисқа муддатли режалаштиришини 
амалга оширади. Кластер сиёсатида тажриба-
си йўқ иқтисодий тизимларда симметрик 
маълумотнинг таъминланмаслиги бозор ҳо-
латини баҳолашда хатоликларга олиб келади 
ва бу кластер аъзоларининг манфаатларига 
путур етказади.  

-Ҳудуд бозорларининг кластерлар таъ-
миноти талаби ва товар таклифига тайёр 
эмаслиги. Кластер бирлашмалари йирик таш-
килот ҳисобланганлиги ва катта товар обо-
ротга эга эканлиги мавжуд бозорга катта 
ҳажмдаги товарни таклиф қилади, натижада 
бозорнинг товар билан тўйинганлик кўрсат-
кичи ошиб кетиши нарх, истеъмолчи ва бош-
қа ишлаб чиқарувчиларнинг фаолиятига бе-
восита таъсир кўрсатади. Айни вақтда, ту-
ристик кластерлар фаолиятини ташкиллаш-
тиришда туристик маҳсулотни яратиш учун 
зарур бўлган йирик ҳажмдаги ресурслар ман-
баи ҳам талаб қилинади.  

-Кластерлар фаолиятини ташкиллашти-
ришда илмий базага асосланиш. Кластерлар 
таркибида таълим муассасалари, махсус тре-
нинг марказлари ва илмий тадқиқот марказ-
ларининг ҳам бўлиши ва уларнинг барча қа-
рорларда бевосита иштироки кластерларнинг 
муваффақиятли ривожланишининг асосий 
шартларидан ҳисобланади. Ташкилот ходим-
ларнинг назарий ва амалий билимларини 
уйғун тарзда эгаллаши, тажриба ва тадқиқот-
лар натижасида инновацион фаолиятни рағ-
батлантириш айнан таълим муассасалари-
нинг назорати билан амалга оширилади.  

-Кооператив муносабатларни ривожлан-
тирадиган иқтисодий ислоҳотларнинг амалда 
бажарилмаслиги. Ривожланаётган мамлакат-
лар иқтисодиётида кластерлар фаолиятини 

ривожлантириш масаласига мурожат қилар-
канмиз, Ўзбекистоннинг иқтисодий позиция-
си Непал ва Покистон иқтисодиётига маълум 
даражада ўхшашлигини, шунингдек айрим 
аналогик муаммоларнинг мавжудлигига гу-
воҳ бўламиз. Мамлакат ҳудудида кластерлар 
учун қулай муҳитни яратишда ташкилотлар 
фаолияти бюракратиядан холи, яъни жараён-
лар амалий жиҳатдан содир бўлиши муҳим 
ҳисобланади. Учинчи дунё мамлакатларида 
кузатиладиган муаммолар макроиқтисодий 
беқарорлик, инфраструктуранинг талаб дои-
расида эмаслиги ва ўсиб бораётган ишчи ку-
чининг бандлик борасидаги қўрқуви ҳисоб-
ланади [4]. 

-Бугунги кунда мамлакатлар ривожига 
тўсқинлик қиладиган асосий сабаблардан 
бири сифатида ҳудудда сув транспортининг 
ривожланмаганик даражаси кўрсатилади [5]. 
Ўзбекистон ўзи ҳам қўшниси ҳам сувга чиқа 
олмайдиган мамлакатнинг бири ҳисобланади 
[8]. Ўрта Осиё давлатлари сув транспорти 
ривожланмаган ҳудуд бўлганлиги ва Ўзбе-
кистон ўзи ҳам чегарадош мамлакатлари ҳам 
сувга чиқолмайдиган икки мамлакатнинг 
бири ҳисобланганлиги регионал ҳамкорлик-
ни ривожлантиришни тақазо қилади. Жонг-
ил Ким (Jong-il Kim) ўзининг тадқиқотларида 
қуруқлик билан чегараланган Афғонистон, 
Бутан, Непал каби давлатлар иқтисодиёти 
учун кластер сиёсатининг аҳамиятини таъ-
кидлаб ўтган[6]. 

Мазкур тадқиқотлардан келиб чиқиб, 
муаммоларнинг ечими сифатида қуйидаги 
тавсиялар ишлаб чиқилди: 

-Кластерларнинг функциялари ва 
моҳияти ҳақида махсус дарслар ва тренинглар 
ташкиллаштириб, соҳада фаолият олиб бора-
ётган тадбиркорларга кластерларнинг аҳа-
мияти ва устунлик жиҳатларини тушунти-
риш, муваффақиятли кластерлар фаолияти-
дан кейс стадилар тайёрлаб тадбиркорлар 
ўртасида кооператив ҳамкорлик учун эҳтиёж-
ни шакллантириш; 

-Турли имтиёзларни жорий қилиш йўли 
билан туризм соҳасига янада кўпроқ инвес-
торларни жалб қилиб, мукаммал рақобатни 
шакллантириш; 

-Махсус ишончли маълумотларни таъ-
минловчи ва қайта ишловчи ташкилотларни 
жорий қилиш ва уларни кластерлар тарки-
бига аъзо сифатида киритиш; 

-Катта ҳажмда товар айланмасини таъ-
минлаш мақсадида вилоятлар ва трансчегара-
вий алоқаларни ривожлантириш; 

-Кластерлар ва таълим муассасалари 
ўртасида хамкорликни қўллаб қувватлаш ва 
кластерлар фаолиятининг таҳлиллари учун 
олимларга қулайликларни жорий қилиш; 

-Ўзбекистонда энг арзон ташиш усули 
темир йўл транспорти ҳисоблангани учун 
кластер муносабатлари ривожлантирилади-
ган ҳудудларда темир йўллар қуриш. 

Сўнгги йилларда олиб борилаётган кенг 
кўламли исоҳотлар соҳада туб бурилишларга 
сабаб бўлмоқда. Виза тизимининг ислоҳ 
этилиши, янги авиарейслар, фестивалларнинг 
ташкил этилиши юртимизга ташриф бую-
рувчи туристлар сонининг ошишига хизмат 
қилмоқда. Жумладан, статистик маълумот-
ларга кўра, 2017 йилга келиб Ўзбекистонга 2 
миллион 700 минг, 2018 йилда 5 миллион 300 
мингдан ортиқ туристлар ташриф буюрган, 
2025 йилга келиб хорижлик сайёҳлар сонини 
9-10 миллион нафарга ошириш режалашти-
рилган [9]. Шуларни эътиборга олган ҳолда, 
мамлакатимиз ҳудудларида туристик фао-
лиятдан самарали фойдаланиш йўналишла-
ридан бири бўлган туризм хизматлар клас-
терларини шакллантириш асосида хизматлар 
бозорини ривожлантириш истиқболли йўна-
лиш сифатида эътироф этилмоқда. 

Хулоса. Ушбу маълумотлардан фойдала-
ниб шуни хулоса қилишимиз мумкинки, клас-
терлаштириш жараёни мамлакат иқтисодиё-
тининг барча саноат йўналишлари учун энг 
оптимал ривожланиш ричаги эканлигини 
маълум бўлди. Айниқса туристик атракционга 
эга минтақаларни ривожлантиришда клас-
терлар фаолиятини тадбиқ этишнинг ўрни 
беқиёсдир. Тармоқ компанияларининг фао-
лиятини кенгайтириш ва ҳатто макро даража-
га етказишда ҳам кластерлар юқори аҳамият-
га эгалигини ва глобализация талабларига 
жавоб берадиган демократик жамият яратиш 
учун дастурул амал эканлигини кўришимиз 
мумкин. Бугунги кунда мамлакатлар иқтисо-
диёти ривожланишида хизмат кўрсатиш 
соҳасининг ҳиссаси ошиб бормоқда, бу эса 
туризм ва бошқа хизмат кўрсатиш соҳала-
рини ривожлантиришга ундайди. Туризмда 
кластерларнинг ривожланиши кўпгина олим-
лар томонидан ҳануз ўрганилмоқда ва бу 
жараён асосан туризм ривожланган Европа 
ҳудудига муносиб тадқиқ қилинмоқда. Маз-
кур илмий ишда эса бошқа тадқиқотлар ўрга-
нилиб, Европа муҳитидан фарқли ҳолда Мар-
казий Осиё мамлакатларига мос таҳлиллар 
олиб борилди. Бунга кўра, ҳудудий кластер-
ларни ривожлантирувчи ижтимоий ва иқти-

содий омилларнинг айрим жиҳатлари фарқ-
ланади. Ижтимоий омил сифатида келтириб 
ўтилган жамиятнинг маънавий-ғоявий хавф-
сизликни таъминлаш бевосита мамлакатнинг 
ички муҳити билан боғлиқ бўлган ривожла-
нишга салбий таъсир қиладиган экстремис-
тик ва бузғунчи ғоялардан ҳимояланганлиги-
ни назарда тутса, оммавий маданиятнинг 
ривожланиши миллатлараро содир бўладиган 
маданий келишмовчиликларнинг олдини 
олишни изоҳлайди. Биз иқтисодий фарқли 
омил сифатида келтириб ўтган истеъмолчи-
лар даромадининг ошиши хам Марказий Осиё 
шароити учун муҳим, чунки Европа ва 
Марказий Осиё халқлари даромадлари кескин 
фарқ қилади.  

Ҳудудий кластерларни ривожланишини 
чекловчи омиллар эса ижтимоий дунёқа-
рашларнинг турличалиги туфайли тўлиқ 
фарқланади. Табиий омиллар мамлакатнинг 
ноқулай географик жойлашуви сабабли фарқ-
ланса, иқтисодий омиллар талабга мувофиқ 
таклифни таъминлаш частотасининг пастли-
ги ва истеъмолчилар харажатлари таркибига 
рекреацион харажатларнинг киритилмаслиги 
билан фарқланади. 

Юқоридаги таҳлил натижаларидан ке-
либ чиқиб мавжуд муаммоларнинг бартараф 
этилиши соҳа ривожи учун қўйиладиган асо-
сий қадамлар ҳисобланади. 

ЎЗБЕКИСТОНДА ТУРИЗМ СОҲАСИНИ ТАВСИФЛОВЧИ КЎРСАТКИЧЛАР ТИЗИМИ 
 

Аннотация: Ушбу мақолада туризм ёрдамчи ҳисобининг асосий кўрсаткичлари ва уларни ҳисоблаш 
алгоритми, шунингдек, бу ҳисобнинг ўзига хос хусусиятлари ёритилган. 

Аннотация: В данной статье описаны основные показатели вспомогательного счета туризма и алгоритм 

их расчета, а также особенности этого счета. 
Ключевые слова: туризм, вспомогательный счет туризма, валовая добавленная стоимость, отрасли 

туризма. 
 
Abstract: This article describes the main indicators of the tourism satellite account and the algorithm for their 

calculation, as well as the features of this account. 
Keywords: tourism, tourism satellite account, gross value added, tourism industries. 

 
Кўпгина ҳодисалар ва жараёнлар тўғри-

сидаги маълумотлар кўрсаткичларда ифода-
ланганда миқдорий кўринишга эга бўлади. 
Статистик кўрсаткичлар ҳодисаларни ҳажм, 
таркибий тузилиш, улардаги ўзгаришлар ва 
ўзаро боғлиқликлар нуқтаи назаридан ифода-
лайди. Шунинг учун ижтимоий ҳаётнинг тур-
ли қирраларини ифодалашда статистик, шу 

жумладан, туризм статистикаси кўрсаткичла-
ридан фойдаланилади. Туризмда содир бўла-
ётган ҳодисалар ва жараёнлар жуда xилма-
xил ва ўзаро боғлиқ бўлганлиги сабабли, 
уларни бир кўрсаткич орқали ифодалаб бўл-
майди ва шунинг учун уларни ифодалаш учун 
статистик кўрсаткичлар тизимидан фойдала-
ниш талаб этилади. 

